
udal aldizkaria

Industria lurretatik abiatuta, 
ekonomia sustatzen



ALBERDI
Jose de Artetxe 6 • Tel.: 943 81 59 74  
Abenduak 9, 15, 24, 26 eta 27

ARANBURU
Plaza Nagusia - Goiko kalea 2,
Tel.: 943 81 13 50
Abenduak 11, 14, 19, 20, 21 eta 30 

Artetxe-Bastida
Urbitarte auzoa 3 • Tel.: 943 81 19 49
Abenduak 12, 13, 18, 25 eta 29

Arrieta
Enparan 29 • Tel.: 943 81 12 74
Abenduak 8, 10, 17, 22 eta 28 

JACOME
Garmendi 21 • Tel.: 943 08 02 58
Abenduak 16, 23 eta 31 

Inaxi eta Patxi pertsonaien bidez, 
Azpeitiko historia ezagutzeko balioko 
diguten herriko datu esanguratsuak 
ikasteko aukera izango dugu 
aurrerantzean tarte honetan. Ezagutu 
Azpeitia, bere historia eta ondarea!

Ale honetan zer?

Azpeitia ezagutzen

Botika
txandak

telefono
interesgarriak

Zentralita	 943 15 72 00
Alkatetza	 943 15 71 85
Idazkaritza	 943 15 71 98
Kontuhartzailetza	 943 15 71 89
Hirigintza	 943 15 71 91
Gizarte Zerbitzuak	 943 15 71 92
Kultura	 943 15 70 68
Komunikazioa	 943 15 79 82
Kirolak	 943 15 00 95
Parekidetasuna	 943 15 79 28
Emakumeen Txokoa: 	 943 15 70 55
Iturritxiki Ludoteka	 943 15 11 79
Txiki-Txoko Ludoteka	 943 15 05 16
Zapo Txoko 	 943 15 71 61
Gazte Informazio Bulegoa (GIB) 	 943 15 71 60
Eguneko Zentroa	 943 15 74 96 
Liburutegia	 943 15 71 95
Udaltzainak 	 943 15 13 13
Suhiltzaileak	 112
Igerilekua	 943 81 41 21
Kiroldegia	 943 81 30 69
Izarraitz Pilotalekua	 943 81 25 63
Euskara Patronatua	 943 81 45 18
Udal Euskaltegia	 943 81 19 47
Lapatx Zabortegia	 943 15 18 75

Sustapen ekonomikorako laguntzak.....................3
Merkataritza..........................................................6
Ostalaritza............................................................7
Lur industrialak.....................................................8 

Gainerako herrien an-
tzera gure herriak ere 
badu armarria. Arma-
rriak herrian izandako 
familia edo leinu garran-
tzitsu batekin lotzen du 
hiribildua, Loiolatarrekin. 
Hasiera batean Loiola-
ko etxearen armarrian 
agertzen zen lapikoa; 
Beotibarko guduan 
izandako parte hartzea-
gatik eman zitzaien on-

doren armarrian otsoak irudikatzeko eskubidea. Azpeitiko hiribilduak Loiolako 
etxearen armarria hartu zuen, leinu edo familia honek herrian izandako boterea-
ren adierazle. Hiribildua sortu aurretik ere baziren orubeak, errebalak eta bizile-
kuak gaur Azpeitia den lekuan. Loiolatarrak eta Oinaztarrak agirietan agertzen 
dira 1180. urterako. Oinatz eta Loiola leinuek bat egin zuten ezkontza bidez; 
Beltran Yañez Loiolakoak eta bere emazte 

Azpeititik kanpo bizi arren, zure etxean  

jaso dezakezu Azpeitian Zer? aldizkari 

hau posta bidez. Egin eskaria 943 15 71 85 

(Alkatetza) telefonoan.

Argitaratzailea: Azpeitiko Udala
Egilea: Prentsa bulegoa
Argazkiak: Azpeitiko Udala. 
Diseinua: EREGI, Euskara eta Komunikazioa	
Maketazioa eta testuak: 
Bidera Zerbitzuak (Berria Taldea)	                
Ale kopurua: 7.000
L.G: SS - 1148/91	 	                

Herriko ekonomia 
sustatzeko,
101 proiektu 

lagundu dira diruz

Sustapen ekonomikorako aurrei-
kusitako dirua ia bikoiztu egin 
du Udalak egoerak horrela eska-
tzen zuelako. Hala, 475.000€ko 
bideratu dira 2020an herriko 98 
proiektu ekonomiko laguntzeko; 
tartean, 25 kontratazio.

SUSTAPEN EKONOMIKORAKO LAGUNTZAK

SUSTAPEN EKONOMIKORAKO LAGUNTZAK

Urtearen hasieran aurreikustako diru 
poltsa ia bikoiztu egin zuen pande-
miari aurre egiteko Azpetiko Udalak. 
Hala, Ekonomia sustatzeko lagun-
tzen deialdia uztailaren hasieran jarri 
zuen abian, 475.000€ko funtsa-
rekin. Krisi ekonomikoa eta egoe-
ra ekonomikoaren ziurgabetasuna 
aintzat hartuta egokitu zuen deialdia 
eta herritarrak kontratatzeko lerro 
berri bat jarri zuen: "Egoera ez ohiko 
batean, ez ohiko neurriak hartzea 
egokitu zaigu, Azpeitiaren eta azpei-
tiarren beharrei erantzuteko. Gaur, 
abian jarri genuen plan integrala 
ia bere osotasunean exekutatuta, 
tresna horren erabilgarritasuna eta 
baliabide publikoak herritarren es-
kura jartzeko eginiko apustua posi-
tiboki baloratzen dugu", adierazi du 
Nagore Alkorta alkateak.

101 PROIEKTURI BULTZADA

Sustapen ekonomikorako lagun-
tzetara 102 proiektu aurkeztu dira; 
horietatik 101 lagundu dira diruz. 
30 proiektu merkataritza eta lehen 
sektorera bideratutakoak dira, 
beste 29 proiektu industria proiek-
tu estrategikoak, 16 proiektu ekin-
tzaile eta 26 kontratazioak.  

Ekonomia sustatzeko laguntzak 
2013. urtean jarri zituen abian 
Udalak, eta urtez urte ikus daiteke 
ibilbidean ematen ari den fruituak. 
Laguntza honen helburu nagusia 
da enpleguaren sorrera eta en-
presen lehiakortasuna sustatuz 
sortu den krisi egoera gainditzea 
eta eraldaketa ekonomiko eta so-
ziala eraginez lehiakortasun eta 
garapen jasangarriko beste errea-
litate batera salto egitea. Lagun-
tza horiek zehazterakoan hainbat 
azterketa eta datu izan ditu Uda-
lak oinarria. Alde batetik, pixka-
naka goraka doan langabezia 
tasa izan dute kontuan. Azaroko 
datuen arabera, Azpeitian %9koa 
da; tasa eskualdeko, Gipuzkoako 
eta EAEkoa baino baxuagoa:"Da-
tu horien atzean izen abizen dun 
herritarrak daude, eta langabe-
ziari aurre egitea ezinbestekoa da 
guretzat". 

LAU LERRO, BEHARREI 
ERANTZUTEKO 

Lau lan lerro lagundu dira diruz; 
merkataritza eta lehen sektorean 
enplegua sustatzea, proiektu in-
dustrial estrategiko eta berritzailea, 
ekintzailetasuna eta lan kontrata-
zioak.

Lehenengo diru-laguntza lerroa 
lehen sektoreko eta merkatari-
tzako jarduera bultatzeko proiek-
tuetara bideratuko da. Guztira, 
175.000 euroko aurrekontua zuen; 
horietatik 44.700€ inbertitu dira 
aurkeztutako 30 proiektu laguntze-
ko. Lehiakortasuna hobetzeko eta 
sektore horietako langileen kon-
tratazioak sustatzeko eman dira 
laguntzak. Aurten, koronabirusa 
medio prebentzio neurriak hartze-
ko eginiko inbertsioak ere lagundu 
dira diruz. 

Industria proiektu estrategikoak 
laguntzeko 238.450€ dira. Indus-
tria arloko proiektu estrategikoak 
eta berritzaileak sustatzen dituzten 
proiektuak nahiz enplegua sortze-
ko eta mantentzeko inbertsioak fi-
nantzatu ditu udalak. Lerro horren 
ideia nagusia herriko enpresa txiki 
eta ertainen proiektuak diruz lagun-
tzea da. Digitalizazioaren, industria 

jarduera berrien, emakumeak in-
dustrian integratzearen eta energia 
berriztagarrien sustapenaren ingu-
ruko proiektuen lagundu dira diruz. 
Azpeitiko industriaren dibertsifikazio 
bultzatzeko 16 proiektu lagundu dira 
diruz; inbertsiotarako 10 proiektu 
lagundu dira, autokontsumo elek-
trikorako eta energia berriztagarrien 
erabilera sustatzeko proiektu bat 
lagungu da; beste enpresa batek 
berdintasun plana garatzeko lagun-
tza jaso du eta berdintasuna aintzat 
hartuta instalazioak egokitzeko bi 
proiektu ere lagundu dira. .

Ekintzailetasuna sustatzeko ekin-
tzetara 65.000 euroko diru partida 
aurreikusi zuen udalak eta 60.000€ 

bideratu ditu 15 proiektu ezberdine-
tara. 

25 LAN KONTRATU DIRUZ 
LAGUNDU DIRA

Martxotik gure artean dagoen egoe-
ra ezegonkorra, errealitatea eta da-
tuak ezagututa, Azpeitiko Udalak 
laugarren lerro bat abian jartzeko 
apustua egin zuen eta   Plan inte-
gralean jaso zuen. Hala,  Azpeitiko 
enpresek herritarrak kontratatzea 
diruz lagun du; guztira, orain artean 
25 lan kontratazio lagundu ditu di-
ruz, udalak. 

Bide horretan, herriko enpresen lan-
postuak mantentzea eta lanpostuen 
kalitatea hobetzea da helburua. La-
guntza lerro berri honen helburua 
egoera honetan kontratazioak bul-
tzatzea da. Aldi baterako eta kontra-
tu mugagabeak lagundu dira diruz. 
Laguntza gehigarri bat jaso dute, 
gainera,  industrian emakumeak 
kontratatu dituzten enpresek. 

Laguntza hau bi epealditan eska-
tzeko aukera jarri zuen udalak eta 
abenduaren 31ra arte eskatu dai-
teke. 

Krisi ekonomiko eta soziosanitarioak 
ezjakintasun eta egoera ezegonkorra 
sortu du eta eragin zuzena du herri-
tarren eta eragile sozialengan: "Uda-
la da herritarrek eta eragileek jotzen 
duten lehen atea eta hasieratik beha-
rrei erantzuteko baliabide materialak 
eta diru-laguntza lineak jarri ditugu 
abian.", zehaztu du. Bide horretan, 
sustapen ekonomikorako aurreiku-
sitako 475.000 eurotik 420.000€ 
inguru banatuko dira proiektu ekono-
miko desberdinetara. 

Inor atzean ez uztea izan dela hel-
buru errepikatu du behin eta berri-
ro martxotik gaur arte, eta egoera 
honetan ere sektore desberdinei la-
gunduz krisiari aurre hartzea  izan da 
helburua, “babes sare integral bat” 
osatuz. 

H
erriko ekonomia indartzeko hel-
buruarekin 475.000€ko lagun-
tza lerroa jarri zuen abian Uda-

lak. Guztira, 101 proiektu lagundu 
dira diruz. 

Pandemiaren hasierako itxialdi go-
gorraren ostean, maiatzean, Sus-
tapen Ekonomikorako Plan Inte-
grala aurkeztu zuen Udalak. Plan 
horrek pandemiari aurre egiteko 
testuinguru bat eta norabide bat 
markatzen du; udalaren laguntzak 
estrategia baten baitan kokatzea. 
Plan integral horrek 11 lan lerro 
zehazten ditu eta 1,7 miloi bidera-
tu ziren horretara. Abenduan, plan 
hori %100ean exekutatzeko bi-
dean da. Plan horren baitan daude 
sustapen ekonomikorako lagun-
tzak, besteak beste. 

44.700€ Lehen sektorea 
eta merkataritza

74.000€ Kontratazioak

62.500€ Ekintzailetasuna 

238.450€ 
Industria 

MERKATARITZA

Bertan Merkatari Elkarteak eta Az-
peitiko Udalak 5.000 erosketa bono 
jarri dituzte salgai ekainetik abendura 
bitartean, herriko merkataritza txikia 
sustatzeko helburuarekin.  

Pandemia kalte ekonomiko nabar-
menak eragiten ari da eta, horren 
aurrean, sustapen ekonomikorako 
tresna izan dira bono kanpainak. 
Nagore Alkorta Alkatearen hitzetan, 
“Garai ekonomiko zailak bizi ditugu. 
Eta udalak, merkatariak zein herri-

Beste hainbat sektore bezala, egoe-
ra zailean aurkitzen da ostalaritza. 
Azken hilabeteotan aste luzez itxita 
egon behar izan dute osasun alar-
ma egoera dela eta. Egoera horren 
jakitun da udala, eta horregatik, mar-
txoan bezala diru laguntza lerro osa-
garri bat jarri zuen abenduan abian. 
63 eskaera jaso ditu. “Herritarren 
arazoak, udalarenak ere badira, eta 
bide horretan, babesa hitzez adieraz-
teaz gain, egoera horri aurre egiteko 
baliabide publikoak jartzeko konpro-
misoa hartu genuen eta dirulaguntza 
berri bat bideratu dugu horretarako” 
adierazi du Nagore Alkorta alkateak. 
Abenduaren 1ean, ostalaritzari zu-
zendutako laguntza linea berri bat 

jarri zuen abian udalak; 70.000€ bi-
deratuko ditu itxita dauden taberna 
eta jatetxeak laguntzeko. 

Ez ohiko diru-laguntza horren bidez, 
nahita-nahiez aplikatu beharreko 
salbuespenezko prebentzio neurriak 
sortarazitako egoera zailei aurre egi-
teko baliabideak eskaini nahi ditu 
Udalak. Herritarrengandik gertuen 
dagoen instituzioa izanik, gainontze-
ko administrazioek eremu honetan 
epe labur nahiz ertainean har ditza-
keten bestelako neurrien osagarri 
izango den laguntza jarri da abian, 
zehazki. “Ostalariekin bilera egin os-
tean, egun gutxira, eman genuen 
ekonomia batzordera proposamena 

eta tramitazio guztiak eginda, aben-
duan egin dugu deialdia. Laguntzak 
lehenbailehen iristea nahi dugu kalte-
tuena, eta tramitazio azkarra izateko 
prestatu dugu”, zehaztu du.

Laguntza berri hori eskuratzeko bal-
dintzak betetzen dituztenek 600€ko 
kuota fijo bat jasoko dute. Horretaz 
gain, 400€ arteko beste laguntza 
gehigarri bat jasotzeko aukera izan-
go dute establezimenduaren alokairu 
gastuengatik edo ondasunen eskura-
keta edo egokitzea finantzatzen duen 
maileguen interesak eta amortizazio-
gastuengatik. 

MARTXOAN, 267.500€ BIDERATU 
ZIREN

Martxoan, herriko merkataritza eta 
ostalaritza itxi zen unean, ez ohiko 
egoera zela ikusita, ez ohiko neurriak 
hartzeko bidea hartu zuen Azpeitiko 
Udalak: “Bi aukera genituen, itxoitea 
goragoko erakundeek bideratu zitez-
keen neurriak ikusi arte, edo ekitea. 
Hasieratik, erantzunean azkartasuna 
behar zela, eta baliabideak lehenbai-
lehen herritarren eskura jartzeak zuen 
garrantziaz azkar ekitea erabaki ge-
nuen”. Eta, martxoan bertan itxiara-
zitako establezimenduei bideratutako 
laguntzak jarri zituen abian. Laguntza 
horren bidez, 267.500€ bideratu zi-
ren herriko merkataritza eta ostalari-
tza zerbitzuak laguntzeko. Hala, bi la-
guntzen bidez, 2.000€ arte jasotzeko 
aukera izan dute herriko ostalariek.

Karmele Zabaleta Bertanen lehen-
dakariak ere ildo beretik hitz egin 
du. “Pandemiak agerian utzi du ber-
takotasunaren garrantzia. Gertuko 
denden beharra ikusi da eta aurrera 
begira etxe inguruan dendak izan di-
tzagun, beharrezkoa da herrian eros-
tea. Zentzu horretan, bonoek pizga-
rria suposatzen dute”. 

Udaberriko itxialdiaren ostean, den-
dak irekitzeko aukera izan bezain 
laster jarri ziren lehen 1.500 bonoak 
salgai. Ordu gutxiren buruan bonoak 
gastatu zirela ikusita beste 1.500 jarri 
zituzten martxan. Abendua hastea-
rekin bat, Gabonetako kanpainaren 
atarian, beste 2.000 bono jarri zituz-
ten salgai. 5.000 bono horien bidez, 
250.000€ko kontsumo bolumena 
sartu da bertako merkataritzan. 

tarrak elkarlanean bertako merka-
taritza eta ekonomia sustatzeko 
konpromiso sendoa adierazi behar 
dugu”, adierazi du. Bide horretan, 
herritarrei bertako merkataritzaren 
aldeko apustua egiteko eskatu die: 
“Orain inoiz baino gehiago dagoki-
gu herriko merkataritza eta ostalari-
tza babestea. Herrian egin ditzagun 
erosketak. Erabaki dezagun guztiok 
gure kontsumo ohiturak berraztertu 
eta herrian inbertitzea”, gaineratu 
du. 

5.000 erosketa bono 
merkataritza txikiaren 
sustapenerako

Ostalaritza babesteko, 
laguntza gehigarria

“Ostalariekin 

bilera egin ostean, egun 

gutxira, eman genuen

ekonomia batzordera proposamena

eta tramitazio guztiak 

eginda, abenduan

egin dugu deialdia”

“Erabaki 

dezagun guztiok

gure kontsumo 

ohiturak berraztertu

eta herrian  

inbertitzea”

OSTALARITZA

Bertan Merkatari Elkartea eta Azpeitiko Udalak 
bertako merkataritza sustatzeko duten elkarlan eta 
konpromisoaren baitan, merkataritzaren sustapen 
ekonomikorako tresna diren erosketa bono kanpaina 
desberdinak jarri dituzte martxan, 250.000€ko 
kontsumo bolumena sortuz. 

Azaroaren 6an, osasun larrialdi egoera ezarri zenetik 
bigarren aldiz ostalaritza zerbitzua ixteko agindua 
eman zuen Eusko Jaurlaritzak. Azpeitiko Udalak, 
egoeraren larritasuna ikusirik, herriko taberna, jatetxe 
eta kafetegietako arduradunekin bilera egin zuen 
azaroaren 11n. 

LUR INDUSTRIALAK

2
019ko ekainean agintaldi be-
rriari ekitearekin bat abiatu zuen 
Udalak etorkizuneko korapiloak 

askatzeko bidea: “Hasiera-hasiera-
tik esan dugu egunerokoa kudea-
tzeko gaudela; baina etorkizuneko 
Azpeitia birpentsatzeko eta gaurtik 
eraikitzen hasteko hainbat gai edo 

eremuaren garapena, Larringo lur 
publiko industrialen garapenerako 
hitzarmena eta Landeta eraberritze-
ko azterketa eta plana. Epe luzerako 
proiektuen hasiera puntuan gaude, 
baina etorkizuneko Azpeitia hori 
eraikitzeko ezinbestekoa da gaurtik 
lantzen hastea gai konplexu hauek”, 
azpimarratu du. 

Azpeitiarrrek bertan lan eta bizitzeko 
aukerak sortzea dute helburu: “He-
rrian bertakoek lan egiteko aukera 
duinak izatea eta bertan bizitzeko 
hautua egitea nahi dugu. Industria da 
herriko motorra; eta industrian lan-
postu duinak sortzea da gure politi-
ken helburua”, gaineratu du. 

arazori heltzeko asmoa genuela”, 
adierazi du Nagore Alkorta alkateak. 
Arlo edo gai horietako bat lur indus-
trialen, eta batez ere, Landetako in-
dustriagunearen inguruko hausnar-
keta da. “Lur industrialen baitan hiru 
lan lerro ditugu zehaztuta: jabeekin 
lantzen ari garen Corrugadoseko 

Industria berreskuratu eta berraktiba-
tzeko neurriak hartu eta baliabideak 
jartzeko pauso garrantzitsuak ema-
ten hasia da Udala, 

LANDETA, LARRIN ETA 
CORRUGADOS ABIAPUNTU

Azken krisi ekonomikoak hainbat 
enpresa ixtea ekarri zuen herrian, 
eta horrek eragin zuzena izan du 
industria eremuen degradazioan. 
Itxi ziren enpresetako bat Corruga-
dos Azpeitia izan zen: “Eremu horri 
ere aterabide egokia eman beha-
rra dago herriaren garapen orekatu 
baterako. Horregatik, gaur egun-
go jabe den Grupo Industrial CL 

eta Leal familiarekin harremanetan 
gaude. Enpresa irekitzeko asmorik 
ez duela adierazi digute eta eremu 
horren garapen posibleak aztertzen 
ari gara elkarlanean. Eremu horrek 
aterabide orekatua izan dezan ezin-
bestekoa dugu elkarlean aritzea”, 
jarraitu du.

Ekonomia eta lur industrialen gara-
penaz hitz egitean, udalaz gaindiko 
eskumenez eta inbertsio handiez hitz 
egiten da: “Lur industrialak eskura-
tu eta garatzeko inbertsio publikoa 
ezinbestekoa da eta horregatik izan 
gara azken hilabete luzeetan Sprilu-
rrekin harremanetan, horregatik ba-
lioan jarri nahi dut, azaroaren 5ean 
Larringo eremua garatzeko sinatuta-
ko hitzarmena ere”, azpimarratu du.

Herriko eremu industrialak zaharki-
tuak daudela esatean gai horri “heldu 
beharra” dagoelako dela azpimarratu 
du: Bide horretan, ibilbide baten oi-
narriak jarri eta norabide bat zehaztu 
du Udalak. 

Lur industrialen 
garapena helburu

Ekonomia, lana edo langabezia dira azpeitiarren kezka 
nagusiak. Azpeitiko Udalaren ardatz da ekonomia 
azken urteotan, eta bizi dugun egoera ez ohikoan, 
gizarte beharrei erantzutearekin batera, ekonomia da 
lanerako ardatz nagusienetarikoa. 

Udalaren helburua 

etorkizuneko belaunaldiek 

ere herrian bizi eta lan 

egiteko aukera izatea da

Lan aukerak

eta lanpostu duinak

sortzeko eremu

industrialaren garapena 

ezinbestekoa da

LANDETA

Lur industrialak egokitzearen beha-
rra nabaria da herrian. Hainbat gune 
industrial zaharkituak daude, eta 
industria beharrei erantzun eta en-
presak erakartzeko ezinbestekoa da 
gaur egungo beharrei erantzungo 
dieten lur industrialak garatuta izatea. 

Herriko industriaguneei errepasoa 
emanez gero, nabaria da Landeta-
ko industriagunearen zahartze eta 
degradazioa. Beraz, ezinbestekoa 
da Landetako eremuaren eraberriari 
heltzea udalarentzat: “Industria lu-
rrez hitz egiten dugunean, dugune-
tik abiatuta etorkizuneko erronkak 
zehaztuak ditugu. Lehentasunezkoa 
da guretzat Landetako eraberritzea-
ri heltzea”, adierazi du Josu Labaka 
Zerbitzu Orokorretako zinegotziak. 

Udalaren helburua etorkizuneko be-
launaldiek ere herrian bizi eta lan egi-
teko aukera izatea da. Lan aukerak 
eta lanpostu duinak sortzeko eremu 
industrialaren garapena ezinbeste-
koa da. “Industria garapenerako az-
piegitura falta nabaria da gaur egun. 
Eta horren adibide nagusia Landeta 
da”, zehaztu du Labakak. Horrega-
tik, Landetako ordenazioa eta etor-
kizuneko zein beharri erantzuteko 
garapena behar duen zehaztuko 
duen alternatiben azterketa abiatu 
du Udalak.

Eremu zabala hartzen du Landetak, 
50 hektarea inguru, guztira. Udalak 
abian jarri duen azterketak 16 hek-
tareako azalera duen eremua hartu-
ko du. Labakaren hitzetan “egoera-

rik okerrenean” dagoen eremua da 
abiapuntua: Atxubiagako biribilgu-
netik Amuko Zubi ondoko biribilgu-
nera artekoa. Eremu horren azterke-
ta egin eta ordenazio proposamen 
berri bat garatzea da azterlan horren 

helburua. “Eremu hori Landetan bil-
tzen diren interes desberdinen isla 
da: etxebizitzak, taberna eta jate-
txeak, aktibitate industriala, aktibi-
tate komertziala, hustutako eta utzi-
tako pabiloiak, kale estu eta ondo 
antolatu gabeak... aurkitzen baitira. 
Denetik eta modu desordenatu ba-
tean biltzen da gaur egun, eta ingu-
ru degradatua bihurtu da”, azaldu 
du. Tartean, ibaia ere badago, eta 
ibaia estutu egiten da inguru horre-
tan.  Uholde arriskua dela eta, Urak 
agentziarekin, beste herriko hainbat 
gunerekin bezala, lanketa berezia 
egiten ari direla azaldu du.
Eremu horrek etorkizuneko beharrei 
herri ikuspegiarekin erantzuteko ba-

liabide edo tresnarik ez du eskaintzen 
indarrean dagoen Plan Orokorrak, 
dauden pabiloiak kontsolidatutzat 
ematen dituelako. “Aurrera begirako 

bisio batekin etorkizuna marrazteko 
aukerarik edo zirrikiturik ez du uzten. 
Horregatik, datozen sei-zortzi hilabe-
tetan eremu horren inguruko haus-
narketa egingo da eta proposamen 
bat landuko da industria lurretan adi-
tuak diren teknikoekin”.

Behin proposamen teknikoa edo al-
ternatiba ezberdinak jasota, herrita-
rren iritziak eta ekarpenak jasotzeko 
prozesua jarriko da abian. Herritarren 
ekarpenekin osatutako dokumentua 
Plan Orokorrean sartzeko prozedu-
ra egokiena zein den zehaztuko da 
ostean, eta osatutako dokumentua 
arau bihurtzeko egin beharreko tra-
mitazioa egingo da.

LANDETA ERABERRITZEKO AZTERKETA, ABIAN

Landetako ordenazioa

eta etorkizuneko zein

 beharri erantzuteko garapena 

behar duen zehaztuko duen 

alternatiben azterketa 

abiatu du Udalak

Egoerarik okerrenean 

dagoen eremua da 

abiapuntua: Atxubiagako 

biribilgunetik Amuko 

Zubi ondoko biribilgunera 

artekoa

LARRIN

Etorkizuneko industria beharrei 
erantzuteko lur industrialak garatze-
ko hitzarmena sinatu dute Azpeitiko 
Udalak eta Sprilurrek; hala, inbertsio 
publiko bidez herriko industria sen-
dotzeko eta berria erakartzeko ba-
liabideak sortuko dira. 

Industria lurren garapen eta be-
rreskuratzearen baitan, pauso ga-
rrantzitsua izan da, Sprilur sozieta-
te publikoak eta Azpeitiko Udalak 
Larringo lur industrialen garapena 

LARRINGO LUR INDUSTRIALAK; 
BEHAR BERRIEI EGOKITUTAKO 

INDUSTRIAGUNEA

Sprilurrek eta Azpeitiko 

Udalak konpromisoa hartu 

dute behar den idazketa eta 

tramitazio administratiboa 

ahalik eta azkarren egiteko

egiteko elkarlanerako hitzarmena 
sinatzea.  

Sinatutako hitzarmenaren baitan, 
Larringo industria lurrak gaur egun-
go industria eredu berriaren beharrei 
erantzuna emateko prestatuko dira. 
Orain artean, Azpeitiko Udalak eta 
Sprilurrek Larringo industriaguneko 
azalera eta lurra egokitzeko beharra 
aztertu dute, inguruko ekonomia in-
dartuko duen enpresa-sustapeneko 
industria-eremua gauzateko. Horre-

tarako, industria berriaren beharrei 
eta eskaera potentzialari erantzuten 
dieten alternatibak aztertu dira.

Akordio horren baitan, Azpeitiko 
Udalak Sprilur enpresari eskatzen 
dio Larringo industria lurrak ego-
kitzeko. Sprilurrek, berriz, indus-
tria-azpiegituren kudeaketan eta 
sustapenean duen esperientzia 
aurkeztu du, Azpeitian sustapen be-
rri hori gauzatzeko. Horretarako, bi 
aldeek lehentasuna emango diete 
egin beharreko azterlan eta lanei, eta 
poligonoa urbanizatzeko aurreikusi-
tako tramitazioak ahalik eta azkarren 
egiteko konpromisoa hartu dute.

LARRINGO XEHETASUNAK

Epe luzeko lanketa eskatzen du hi-
tzarmenaren garapenak. Hala ere, 
Sprilurrek eta Azpeitiko Udalak 
konpromisoa hartu dute behar den 
idazketa eta tramitazio administra-
tiboa ahalik eta azkarren egiteko. 
Sprilurrek hirigintzako planeamendu 
eta kudeaketari buruzko dokumen-
tazio guztia prestatu eta tramitatuko 
du, Udalean onets dadin. Honek, 
halaber, jarduketa programa eta 
behin betiko urbanizazio proiek-
tua tramitatu eta onartzeko bidea 
emango du, urbanizazio obrak has-
teko.

Larrin poligonoaren jarduketa ere-
mua 210.210 m²-ko azalera baten 
gainean dago, eta hasierako bide-
ragarritasunaren azterlanak 4 par-
tzela handi urbanizatzeko proiek-
tua aurreikusten du, 15.072 m²-tik 
49.800 m²-ra bitarteko azaleretatik 
ateratzen direnak. Hau da, guztira 
107.409 m2 industriarako lurzatia. 
Oinplanoko gehieneko okupazioa-
ren azalera 64.445 m2koa izango 
litzateke eta solairuarteko apro-
betxamendua %25ekoa, hau da, 
16.111 m²-koa. 20 milioi euro ingu-

ruko inbertsioa izango dela aurrei-
kusia dute.

Tokiko garapen ekonomikoarekin 
eta lurralde-ikuspegiarekin bat da-
tozen helburuak lortzeko lankidetza 
eta konpromiso publikoaren adi-
bidea da Larrin. Gainera, industria 
berriaren benetako beharrei eran-
tzuteko enpresa-inguruneak zabal-
tzen, garatzen eta modernizatzen 
lagunduko du.

AZPEITARENTZAT PAUSO 
GARRANTZITSUA

Lur industrialak egokitu eta eskura-
tzea estrategikoa da Azpeitiarentzat 
eta eskualdearentzat; bai bertako 
enpresek behar duten garapene-
rako azpiegiturak eskaintzeko, bai-
ta aktibitate ekonomikoa erakarriz 
sare industriala berreskuratu eta 
lanpostu duinak sortzeko ere.

Azken urteotan asko aldatu dira 
industria beharrak eta behar berri 
horiei erantzuteko ezinbestekoa da 
azpiegiturak egokitzea: “Hainbat 
industria eremu zaharkituak gelditu 
zaizkigu, Landetakoa adibidez. Eta 
industria berria erakartzeko mo-
duko azpiegiturak eraikitzearekin 
batera, zaharkituak gelditu diren 
eremuak biziberritzeko giltza ere 
izan nahi du Larringo industria ere-
muak”, adierazi du Nagore Alkorta 
alkateak. 

Erakunde publiko ezberdinen ar-
teko elkarlana ere balioan jarri du: 
“Bestelako elkarlanerako aukerei 
ateak itxi gabe, ezinbestekoa da 
erakunde publikook urrats bat au-
rrera eman eta inbertsio publikoa 
handitzea. Eta uste dut hitzarmen 
honek bi egiteko horiei bide ematen 

diela; bai erakunde arteko elkarla-
nari, baita erakunde publikoen eki-
menari dagokionari ere”.

Arantxa Tapia Sailburuak duela 
urtebete baino gutxiago elkartu 
zirela gai honen inguruan hitz egi-
teko lehen aldiz ekarri zuen gogo-
ra hitzarmenaren sinaduran: “Hitz 
egiten hasi ginen eta poztekoa 
da gaur hemen hitzarmena sina-
tzen egotea”. Eusko Jaurlaritzaren 
lehentasunetakoa langabezia tasa 
murriztea eta XXI. Mendeko indus-
tria sortzea dela azpimarratu zuen. 
Bide horretan, industria beharrei 
erantzuteko azpiegitura publikoak 
eskaintzearen beharra aipatu zuen. 
“Larringo industriaguneak herri-
ko eta eskualdeko behar bereziei 
erantzuteko balio behar du. Azpie-
gitura faltak ezin du aitzakia izan 
bertako industriaren hazkunderako 
edo berriak erakartzeko”, gainera-
tu zuen. 

Horrelako proiektuen tramitazio fa-
seak luzeak izan ohi dira, baina bi 
erakundeek egin beharreko azter-
keta eta tramitazio guztiak ahalik 
eta azkarren egiteko konpromisoa 
adierazi dute, beti ere guztiak ongi 
egingo direla bermatuta.

LARRIN

Azken urteotan asko 

aldatu dira industria 

beharrak eta behar berri horiei 

erantzuteko ezinbestekoa da 

azpiegiturak egokitzea

Altzairutegia itxita

dago 2014. urtetik eta

berriro irekitzea ez da 

bideragarria enpresaren

arabera

CORRUGADOS

2014an urte gogorren ostean itxi 
zen Corrugados Azpeitia enpresa. 
Ordutik gorabehera ugari eta jabe 
desberdinak izan ditu, baina ezer 
gutxi egin da jabegoan. Orain, Az-
peitiko Udala eta Leal familiaren 
Grupo Industrial CL, Corrugados 
Azpeitiaren gaur egungo jabea, el-
karlanean ari dira enpresa horren 
lursail eta instalazioei irtenbide bi-
deragarri eta egokiena eman as-
moz. 

Lur eremu zabala okupatzen du en-
presaren azpiegiturak, eta herriko 
erdigunetik gertu dago siderurgia-
ekoizpeneko lantegi historikoa.

Altzairutegia itxita dago 2014. urtetik 
eta berriro irekitzea ez da bideraga-
rria enpresaren arabera, oraindik ere 
altzairuaren gehiegizko gaitasuna ja-
saten ari da merkatua eta zaila da na-
zioarteko merkatu berrietara sartzea, 
besteak beste, Covid-19ak eraginda-

ko pandemiagatik edo muga-zergen-
gatik. Hori dela eta, enpresaren jabea 
eta Azpeitiko Udala harremanetan 
daude lur eremu horri aterabide ego-
kiena aurkitzeko asmoz.

Leal familiak Corrugados Lasao lan-
tegian ekoizten jarraitzeko boronda-
tea mantentzen dela jakinarazi dio. 
Udalari.

CORRUGADOSEKO LURRENTZAT IRTENBIDE 
EGOKIENAREN BILA 

Lur industrialak egokitu 

eta eskuratzea estrategikoa 

da Azpeitiarentzat eta 

eskualdearentzat



LAN BILA ZABILTZA?

ENPLEGU ZENTROA

ORIENTAZIO ZERBITZUA

Laguntza eta kudeaketa:

Aholkularitza pertsonalizatua:

Gainera laguntza pertsonalizatua eskaintzen 
da ondorengo gaietan:

Lekua eta ordutegia
Enplegu eta orientazio Zentroa Azpeitian:

    Sindikatu zaharra • Enparan kalea 1-3 • Tel.: 943 02 60 69

			  Astelehena	 ENPLEGU ZENTROA		  8:30-14:00 eta 15:00-16:30

			  Asteartea	 ORIENTAZIO ZERBITZUA	 9:00-14:00

			  Asteazkena	 ENPLEGU ZENTROA		  8:30-14:00 eta 15:00-16:30

			  Osteguna	 ORIENTAZIO ZERBITZUA	 9:00-14:00

			  Ostirala	 ORIENTAZIO ZERBITZUA	 9:00-14:00 
					    ENPLEGU ZENTROA		  8:30-15:00		

		

Enplegu Zentroak ondorengo zerbitzuak 
eskaintzen dizkie pertsona erabiltzaileei:

• Eskualdeko lan eskaintzen informazioa
• Lan bilaketa aktiboa
• Lan eskaintzetan izen-ematea
• Lan bilaketa aktiboa sustatzeko IKTen erabilpenean 

aholkularitza 

• Pertsona bakoitzaren beharretara egokituriko 
aholkularitza pertsonalizatua euren 
enplegagarritasuna eta heziketa eskaintza hobetzeko

• Kurrikuluma eta aurkezpen gutunaren lanketa
• Formakuntza beharren analisia
• Lan bilaketa aktiboan laguntza (norberaren 

hautagaitza, bilaketa kanalak...)
• Lan merkatuari buruzko informazio eguneratua

• Lan eskaintzak topatzeko ordenagailuak
• Eskualdeko lan eskaintzak eta hezkuntza 

zerbitzuak biltzen dituen iragarpen-taula
• Lanbideko lan eskaintzak

